
Grupo Rímiko: Sablika
Reginon Dorothea

Rudsel “Boeis” Comenencia

Nos ta alsa tera na Bo nòmber.
Koro: Uhu Ora tera 3X
Koro: Ban ora na tera awe

Ban yama danki n’e kosecha. Koro: Ban ora na tera awó.
Huntu den union nos ta hisa kara gradisí. Koro: Ban ora na tera awe

Hisa kara Koro: Oh Tata
Duna oda Koro: Awe nos t’ei yama
Yama riba kos bon
Protekshon Koro: riba kos bon
Abundansia Koro: yama riba kos bon
Ku Fé nos ta yama Koro: riba kos bon
Ku amor nos ta spera Koro: yama riba kos bon

Manera plantadó Koro: ku ta warda riba kosecha

Ban, ban ora tera.
Ban huntu ban ora tera
Lag’é Ser Supremo poderá di su kreashon
I su palabra konektá nos kurason Koro: Na otro
Ban gloria deklará na kosnan bon
I su furia mes lo supla bagas Koro: ranka yerba shimaron
Kòrsou ban, ban ora tera Koro: Ora
Ban huntu ban ora Koro: Tera
Awe t’e dia ku nos t’ei uni den nòmber di Tata
Ta temp’i wapa, ta nos fiesta Koro: konsagrá

Ban hasi orashon Koro: konektá tera na Dios
Nos ta alsa tera, ora tera, ku Fé nos ta kana yega.

Koro: he Ban hasi orashon konektá tera na Dios
Ta ora pa nos sirbi’é tera ku orashon, pa nos por wapa bon.

Koro: he Ban hasi orashon konektá tera na Dios

He gradisí Shon Grandi Koro: ora tera
Ku orashon nos ta limpia tera ,,
Na kaminda pa mangasina ,,

Habri e kaminda pa nos pasa Koro: Habri’é kaminda
Den nòmber di Tata
Ku man riba nos kabes
Man’é kuidadó di karné.

Gradisi’É, wapa ku Fé Koro: Den Tata su nòmber
Ora pa nos tera
Nos kosecha
Ban ankranan riba nos suela
Protekshon riba nos nashon
Ban deklará ku amor
Pa risibí nos bendishon
Sodó di un alma yoga tera
bo bendishon a duna kosecha
Ku fé nos ta wapa bai hiba magazina
Ban pa nos bai den nòmber di Tata nos ta bai
Ku su man riba nos kabes Koro: awe den Su nòmber
nos ta wap’é

Kek:
Oh Tata bai nos dilanti Koro: hiba nos na magazina
Oh Tata bai nos dilanti
Huntu nos ta koncha Koro: UHU
Ku bo man na laira
Tochi tera
Ban pa nos bai den nòmber di Tata nos ta bai 2X



51

Koro: he Ban hasi orashon konektá tera na Dios
Ta ora pa nos sirbi’é tera ku orashon, pa nos por wapa bon.

Koro: he Ban hasi orashon konektá tera na Dios

He gradisí Shon Grandi Koro: ora tera

Splikashon:

Sin kosecha no tin e fiesta di seú, p’esei e temporada di
plantamentu ta algu hopi sagrado i tabata wòrdu hasí ku hopi
dedikashon. Nos antepasado nan tabata ora ( hasi orashon)
pa tera ta fertil pa asina den temporada di kosecha nan por
kosechá loke nan a planta. Ku e seú akí nos ke ilustrá ku nos
mester ban bèk na e tradishon akí i mantené e esensia di e
fiesta di seú.

Parti ariba di e seú ta kaminda nos ta motivá i splika Kòrsou
pa ban hasi orashon na tera.

Mas abou di e seú ta kaminda nos ta hasi e orashon i pidi Tata
pa habri e kaminda i den Su nòmber nos ta pidi pa protekshon
i tambe deklará pa nos por haña nos bendishon ku ta e
kosecha i kosnan bon.


